
ISIKHATHI: 3 ama-iri







AMAMAKSI: 120



YELELA:

· Leliphepha lineengaba ezimbili.  Isigaba A no B.

· Kileyo naleyo ncwadi kunemibuzo emibili, okumbuzo onemibuzwana emifitjhani nombuzo omude.
· Ufanele ukhethe nanyana ngimiphi imibuzo emibili, okumbuzo omude nanyana umbuzo onemibuzwana emifitjhani uyiphendule.
· Ungaphenduli imibuzo emibili ewela ngaphasi kwencwadi eyodwa.
· Isigaba B sikatelekile bona siphendulwe.
· Amamaksi ayokutlonyeliswa ngomsebenzi omuhle notlolwe ngobuthakgha.


ISIGABA A
AMABATHA – B.D. MASANGO

Phendula imibuzo emibili kilesigaba.

UMBUZO 1

INOVELA

1.1
Funda isiqetjhana esilandelako bese uphendula imibuzo:

‘Kufike kuMphikwa kwanje bona lokho agade akufuna sekonakele ngombana

inyama yakhe enye ibalekile kanti ngiyo ezomveza emapholiseni.  Abone kuncono

aqede ngoMfungelwa lo ngombana sewunenceba lakhe esandleni.  Uzakuthi gade azivikela nakabuzwa mapholisa.  Atjengise uMfungelwa inceba esandleni bese uthi: ‘Uyabona lapha ungihlabe khona?  Kwanje ekhenu kusentabeni.  Ngithe bopha

isidlhadlha lesiya wasilisa,’  Kube bugidigidi uMphikwa noMfungelwa abe amkgone ambophe abesumfaka ngemodereni yakhe.  Akhubule uBathabile amyelelise bona uzambona kusasa ntambama.  Angalingi atjele abantu bonyana wenzeni.  Aphume uMphikwa atjhayela imodere kaMfungelwa.’

1.1.1 Inyama ebalekileko ngubani?

1.1.2 UMfungelwa ubangiswani okukhulu kangaka?  Hlathulula.

1.1.3 UMfungelwa wamlimaza ngani uMphikwa?

1.1.4 Laba abalwako balwela kuphi?

1.1.5 UMphikwa nakafaka uMfungelwa ngemodereni nje umsaphi?

1.1.6 Wayenzani imodere kaMfungelwa uMphikwa?
(1)

(4)

(2)

(2)

(2)

(2)

1.1.7 UMphikwa lo sengathi ngutsotsi omdala.  Vuma nanyana uphike bese usekele ipendulwakho.

1.1.8 Isenzo esinje asithomi ukwenzeka ngoBathabile.  Hlathulula kobana kokuthoma senziwa ngubani godu kwabe kubangwani?


1.1.9
UMphikwa uvezwe njengomlingisi onjani?  Ipendulwakho itlole 



ngamaphuzu bewusekele.

1.1.10 Besele kumahlandla amangaki uZondiwe aqotjhwa lisokana elinye kwabo lakaBathabile?  Kokuthoma waqotjhwa ngubani begodu kubangwani?

1.1.11 UZondiwe lo sengathi sitjhimani.  Uthini wena?  Sekela ipendulwakho.

1.1.12 Veza iinzathu ezintathu ezenza uBathabile bona abe nomraro wokutlhala uMphikwa.

1.1.13 Ngubani owagcina sele alobole uBathabile?

1.1.14 Ngewakwabani uBathabile?

NANYANA

1.2
Ubuhle busilingo nesitha esikhulu ebantazaneni abanengi.  Utjwala, amasokana nokungazihloniphi kwenza bona abentazana abanengi balahlekelwe sithunzi.  Coca ngalombono unqophise enoveleni.  Ipendulwakho ingeqi emakhasini amabili.

UMBUZO 2

IINDATJANA

uzangenzani – jiyane, skhosana, MASANGO

2.1
Funda nasi isiqetjhana sendaba bese uphendula imibuzo ngaso:

“Phela nemithetho wabesele ayibeke yababudisi uJali.  Kwakungasangenwa

nge-ofisini yakhe ngaphandle kokuletha isibawo ngaphambili.  Imali eyayitholakala ngokulala ngaphandle ngesimanga somsebenzi ibisele ingasatholwa.  Ukuthathwa kwamakhefu ngendlela ofuna ngayo, besele kungasavunyelwa.  Ukutshwila

emsebenzini ngaphandle kokugula nanyana amalanga wokuphumula bekungasavunyelwa.  Ukuboleka imali eKampanini bese kungasavunyelwa.  Koke-ke lokhu ngokwakuvanganisa iinsebenzi zakwa Old Mutual iinhloko.  Kwakuthi nanyana kwenzekile bona omunye avakatjhele nge-ofisini yoMnqophisi uBotha, uSkhosana abesele athelekile.  Afune ukwazi bona kuzokhulunywa ini?  Kuthi angaphuma, bese asale atjela uBotha bona ‘Mr…is mad.’  Nakasuka lapho,  ambize sekumalangana azombuza bona ubafunani kuBotha angezi kuye maqangi.

Sele kuyeleleka bona umthetho sewubudisi mbala, omunye nomunye wabhederisa

umufi, uMotha.”
2.1.1 UJali lo unasiphi isikhundla?

2.1.2 UMotha yena bekaphethe siphi  isikhundla?

2.1.3 Wabulawa yini uMotha?

2.1.4 Kwakuyini umsebenzi kaSkhosana ngesikhathi kusaphethe aboMotha?

2.1.5 UBotha yena unasiphi isikhundla?

2.1.6 Incwadi eyayivela ehloko-kantoro yayithini?  Hlathulula ngamaphuzu amathathu.

2.1.7 Ngokuya ngesiqetjhanesi, ngimiphi imithetho eyayivanganisa iinsebenzi iinhloko?  Bala emihlanu yayo.
(3)

(3)

(6)

(3)

(3)

(6)

(2)

(1)

[40]
[40]

(2)

(2)

(2)

(2)

(2)

(6)

(5)


2.1.8
Hlathulula ngamaphuzu amathathu bewusekele unqophise encwadini 
kobana uSkhosana uvezwe njengomlingisi onjani?


2.1.9
Endatjaneni yesihloko esithi: Uzangenzani
(a) Tlola ibizo lakaNaMalobola.

(b) Ngubani ibizo lendodakhe?

(c) UNaMalobola bekafuna ukuyokwenzani kwabo?

(d) Tlola ibizo lezibulo labo.

(e) Ukukhamba kwakaNaMalobola ngekani kwamlethela liphi ilitjhwa?  Hlathulula.

(f) Ungathi leli ilitjhweli uNaMalobola ulibangelwe yindodakhe?  Hlathulula.

(g) UNaMalobola uvezwe njengomlingisi onjani?  Hlathulula ngemida engeqi kwemibili.

(h) Ngisiphi isifundo uNaMalobola asitholako?  Sekela ipendulwakho.

NANYANA
2.2 2.2.1
Siqinisile isaga sabantu abadala nebathi ukukhamba kubona.  Coca 
ngalekulumo unqophise endatjaneni yesihloko esithi: Ukukhamba 
kubona Ipendulwakho ingeqi ikhasi elilodwa.

2.2.2 Isikhundla sinomhlolo, senza ophetheko kobana agandelele abangenzasi kwakhe.  Coca ngalombono unqophise endatjaneni yesihloko esithi: Isikhundla madoda Ipendulwakho ngeqi ikhasi elilodwa tere.

UMBUZO 3

UMDLALO

KANTI NGEWAKABANI? – N.E. SKOSANA

3.1
Funda isiqetjhana sendaba esilandelako, bese uphendule imibuzo:

Mrube:
Heyi, wena Fuduka! Ufunani lapha?  (Wu! UNcema ethuke.  Afuthele izinto aziphethekweziya phasi.  Asuke ngebelo.  Amarogokazi awubazelako la selawagugele phezulu.  Umrube naye abe lapha ngemva kwakhe.  Kugijinyiswane kube kumbi.)

Mrube:
Fuduka, jama!  Fuduka, ngithi jama mani! (Angayingeni leyo uFuduka.  Nguye loya… UMrube akanye aliphuke loke ibelo analo.  Athi selathi uyambamba, uFuduka angene ngejaradeni lamakhuwa.  Eqe idarada eqele ngakelinye.  Idarada irharhule irogo kuvele isithimba.  UMrube athi uyadlula ejaradenelo kanti inja sele ivukile.  Imbambe umlenze webhurugu iwurharhule.  UMrube ayirarhe umlomo lo.  Itlewule.  Umfazi wekhuwa banonomakhwitjhi baphume bagijima bayokubona bonyana inja idliwa yini, babone ngomuntu eqa idarada alandelwa liratha lebhurugu.  Bagijimisana bakanye bazithela phezu kwamapholisa.)

Mrube:
Ngilisani mina ngibamba umntakamnakwethu nanguya.  Kade abaleka ekhaya kanti ulapha edorobheni.
Pholisa:
Heyi, thula! Ungasitshwenya wena.  Thina sikubambela ukweqa iindarada bewufahle amajarada wamakhuwa.  (UMrube abone elinye ipholisa libamba uNcema)
(6)

(1)

(1)

(2)

(1)

(2)

(2)

(2)

(2)

[40]

(20)

(20)

[40]



3.1.1 Ngubani uFuduka?

3.1.2 UFuduka lo uhlobene njani noMrube?

3.1.3 Kuthiwa uFuduka ubalekile ekhaya.  Ubalekeleni uFuduka?  Hlathulula ngokuzeleko.

3.1.4 Ngiziphi izinto uFuduka abekaziphethe?  Zibale.

3.1.5 Hlathulula kobana uFuduka noMrube babotjhelwa maphi amacala?

3.1.6 Tlola elinye ibizo lakaMrube.

3.1.7 UFuduka weza nobani edorobheni godu bekuyini isizathu salokho?

3.1.8 Ngubani owafunela uFuduka umsebenzi?

3.1.9 Ucabanga kobana uMadzela umthanda ngamambala uFuduka?  Sekela ipendulwakho bewutlole uveze amaphuzu amathathu.

3.1.10 UFuduka wabekwa liphi icala ekhotho begodu wahlawuliswa bunjani?

3.1.11 UFuduka uvezwe njengomlingisi onjani?  Hlathulula ipendulwakho ingeqi emideni emithathu bewusekele.

3.1.12 UNtuli yena uvezwe njengomlingisi onjani?  Hlathulula ipendulwakho ingeqi imida emithathu bewusekele.

3.1.13 Ngisiphi isifundo esitholakala kilomdlalo?  Sekela ipendulwakho.

3.1.14 Tlola amanye amagama uNtuli abizwa ngawo.

NANYANA

3.2
Umdlalo lo ngaphandle kokufundisa ngamasiko nobuhle bawo, ufundisa ngehlonipho, ikambiso yemithetho yakade.  Kodwa isifundo esikhulu ngileso esinqophiswe kilabo abaphetheko kobana ithando alikatelelwa.  Coca ngalombono unqophise encwadini.  Ipendulwakho ingeqi  amakhasi amabili.

UMBUZO 4

IINKONDLO

ITSENGO 5 – M.S. NTULI

4.1
Funda ikondlo elandelako bese uphendula imibuzo.

Ngidinwe kuhlala lapha,

Lekhethu ngilazi

Ukunghanghabala kwalo.

Ubudlhayela buhlangene

Nokuhlakanipha.

5

Ukusebenza lilize lakolize,

Ukufukuza ingurumela,

Kuba lilize lakolize.

Itlha ingasoze yahlangana

Neqiniso nanyana kukunini.
10

Kade saba yifukwani

Sifukuzana nephasi.

Yiza siphaphamtjhini yiza,

Yiza ungiginye ngiphaphe.

Ngiphaphe nawe,

15

Ungikhafulele la.
Bangithanda khona.
(1)

(2)

(4)

(3)

(2)

(1)

(2)

(1)

(6)

(2)

(6)

(6)

(2)

(2)

[40]

[40]



La ikwele ingekho khona,

Amala nezondo sekwabulungwa,

Ihliziyo yami idele,

20

Idele ibuye icole,

Ilibale umlibalelafuthi,

Ikanuko yephasi ingasenayo.
Kuphele ukunghwarana,

Kuphele ukumonakelana,
25

Singasabangi iinkhumba

Zemibala engatjho khona;

Ngilisani ngiphaphe!

4.1.1 Sithini isihloko sekondlo begodu itlolwe ngubani?

4.1.2 Akhe utlole okutjhiwo yikondlo.  Ipendulwakho ingeqi emideni esithandathu.

4.1.3 Lapha imbongi ifuna ukuya khona kunjani?  Veza amaphuzu amabili.

4.1.4 Veza ummoya wekondlo.

4.1.5 Coca ngesakhiwo salekondlo sangaphandle.

4.1.6 Coca ngesakhiwo salekondlo sangaphakathi.

4.1.7 Hlathulula imihlobo yeenkondlo elandelako bewutlole nesibonelo somhlobo wekondlo ngayinye:

(a) isonede

(b) I-ephigi

NANYANA

4.2
Thatha ikondlo nasi yesihloko esithi Langa lokuthula, uyitsenge uveze lokhu:
4.2.1
okutjhiwo yikondlo

4.2.2 ummoya wekondlo

4.2.3 umhlobo wekondlo

4.2.4 isakhiwo sekondlo sangaphandle sakhiwo sekondlo sangaphakathi.

(Ngelanga lange – 02.09.93 eSewula Afrika)

Langa leentjhaba zephasi,

Langa lehlonipho yombelele,

Langa lehlonipho yephasi,

Langa lehlonipho yezenzo.

Langa lezutjana elimhlotjhana,

5

Themba lekusasa ekhanyako.

Ugeja ngombala ohlaza sasibhakabhaka,

Isibhakabhaka setshayo lokugeja.

Wena unezenzo:

Izenzo zokufumbathana ngezandla,
10

Kuthulwe du! umzuzu,

Wakhe ukuthula komzuzu.
Wavuka ulele langa,

Iimphaphamtjhini zatjala

Ukuthula phezulu,


15

Zaphapha emhlana

Zilengisa amabhaloni,

Kwajama imisebenzi kwakhulekwa.
(4)

(6)

(2)

(2)

(10)

(10)

(3)

(3)

[40]

[40]



Ngawe kwacinywa imitjhini,

Ngawe kwathula imirhatjho,

20

Ngawe kwajama, kwajama nesitimela:

He! Umoya-ke?

Kwaba nokuthula ephasini,

Ukuthula kwengubo yeTempeli.

Langa lokuthula,


25

Iinkonzo zageja ngawe,

Kwabe zanele esele ziphalakile,

Yabe yanele esele iphangalele,

Kwabe zanele iintandani,

Kwabizwa ithando, umngani wakho.
30

UMBUZO 5

UMTLOLO-NDABUKO

AYIKHULUNYELWA EZIKO – JIYANE, MAHLANGU.

5.1 Phendula imibuzo elandelako

5.1.1 Uyini umnqopho wokufundisa izitjho nezaga eenkolweni zamabanga 
aphezulu?  Veza amaphuzu amathathu.

5.1.2 Hlathulula imihlobo elandelako yeenganekwana bewutlole neembonelo:


(a)
inolwana-ndabuko.

(b)
nolwana-sibandana

(c) nolwana-mvango

5.1.3 Enganekwaneni yesihloko esithi Indoda nenyoni

(a)
Coca ngendlela ongacocela ngayo abafundi abalaleleko.

(b) Inyoni ivezwe njengomlingisi onjani?

(c) Ngiziphi izenzo ezingakholwekiko.

(d) Abantwana bendoda bafunda siphi isifundo?  Sekela ipendulwakho.

(e) Mhlobo bani wenolwana lo?

5.1.4 Tlola imihlobo emibili yeenrarejo uphe neembonelo.

5.1.5 Hlathulula izaga ezilandelako:



(a)
isitja esihle kasidleli

(b) iqaqa alizizwa ukunuka

(c) umntwana ongaliliko ufela embelekweni



  1x3 =

5.1.6 Tlola iimpendulo zezitjho ezilandelako:


(a)
ukubetha irhobhe



(b)
ukudosa emhlweni






  1x2 =


[40]

(3)

(3)

(3)

(3)

(7)

(2)

(3)

(4)

(1)

(6)

(3)

(2)

[40]



NANYANA
5.2 Khetha izaga kwezilandelako uzitlole zodwa ndawonye, ukhethe nezitjho kwezilandelako uzitlole ndawonye.  Bese uveza umehluko hlangana kwezitjho nezaga:

5.2.1 (a)      ukwanda kwaliwa mloyi

(b) ukurarhwa mnono

(c) kubamba ezumako

(d) ukuraga iimbuzi

(e) ukufa sapoto

(f) enethunga ayisengelwa phasi

(g) ukwaliwa mabele

(h) ukunyiwa yinyoni

(i) inceba lendoda alihlekwa

(j) inyanga yembulwe mamafu.

5.2.2
Khetha inganekwana eyodwa kwezilandelako, utlole ngendlela obe 
ungacocela ngayo abalaleleko, bewutjho nokuthi mhlobo bani wenolwana 
bewuveze nemihlobo yabalingisi kileyo inganekwana oyikhethileko.  
Ipendulwakho ingeqi ekhasini nesiquntu:

(a) Umuhlwa, itsikizi nomuntu

(b) UDimana noDimakazana

ISIGABA B

UMBUZO 6

ISIFUNDO SOKUZWISISA

Lombuzo ukatelelekile bona uphendulwe.

Funda indatjana elandlelako, bese uphendula imibuzo:


“NaMakoneni yothathe itjadlanakho mma, ungilandele.”  Ukhuluma nje, selaphuma ngesango uyesibayeni.  Afike elitjeni kuyise uMabhontjisi aguqe, alindele umkakhe.  Eze uNaMkoneni afese aguqele lapha kujana.  Phela ngusosokana ekuguqwe kuye lo.  Alivule uMasuku lelorhajana.  Athele ekatjheni.  Asele akhafule.  Ayokuseza nomkakhe.  Naye akhafule.  Abuye afike aguqe godu.


“Baba ngizokubikela, ngokuluma kwenarha.  Ngikhuluma nje, ngisesibayeni ebekungeseenkomo.  Size baba.  Msuqwa wodwa, imikhwenende isifuzile.  Kwetjiwe kwetjiwa ngitjho nelelanga ikonyana.  Baba ngizokulila kini noke amarharha wekhethu.  Bikela nabekhethemkhulu baba.  Ngetjelwe.  Ngifunisani.  Ngiyathokoza bakwaMasuku.”  Athi angaqeda ukukhuluma alithulule loke irhajana.  Bungaklezi.  Bunzinze bungene phasi. Asikime aye ngekhaya noNaMkoneni alandele.

“Angisazi bona ngingaya ngaphi nangifuna iinkomo zami.  Ngiliphumbuthe loke lakwaNdebele.  Kulungile udlile ozithetheko.  Abobamkhulu bazambona,” kutjho uMasuku abonakala emehlweni nebusweni bona uyibeka phasi imikhonto.  Kusasa akakazimiseli ukuvuka ngondi.  Ufuna akhalale belenyuke.  Aphumule.  Kade avuka ngamasa, abuye ngomnyama.  Ubabikele aboyisemkhulu bezwile.  Mbala uMasuku abasikime ayozibeka kwelabezimu.  Alale.


Ngetjhudu uyise amfikele ebusuku, azomhlebela.  Abhudange uyise ambhambada ngesandla kancani ehlombe, amtjela bona uyindoda.  Wathi nakambuza bona ukutjho ngasiphi isizathu lokho uyise, wala ukumtjela.  Sekunokobana amtjele wamkhuphela iphonjwana elincani elinzinyana elinesihlahla ngaphakathi wamnikela lona.  Emva kwalokho wazibona akhamba hlangana nomhlambi weenkomo angawaziko.


Lelibhudango lamthusa uSoMngetjani. Wavuka wahlala ngamararho isikhatjhana.  Babuya ubuthongo.  Walala godu.
(20)

(20)

[40]





Ekuseni nakusako, kwavuka umkakhe uNaMkoneni.  Yena asalele.  Wavuka waphumela ngaphandle uNaMkoneni wabuya agijima.


“Msweswe! SoMngetjani! Masuku vuka! Vuka ubone la ngaphandle.”

Mbala eqe uMasuku.  Avuke.  Baphumele ngaphandle.  Sekuyakhanya.  Umuntu ukgona ukumbona asese lapha.


“Mmuuu…” Ziinkomo.  Abandamele uMasuku nomkakhe.

“Mkoneni! NaMkoneni nguJamludi lo.  NguJamludi!  Ziinkomo zami lezi”  Eqe uSoMngetjani abuyele ngekhaya, ayokwembatha kuhle.  Abuye nazo zoke.  Athole bona ngizo.  Asakhamba hlangana nazo, abone okumhlotjhana kubotjhelelwe endlebeni yenye yeenkomo.  Yincwadi.  Athathe igodo abethe kileyo ndlebe, ikhithike incwajana leyo.  Ayidobhe.  Aye nayo ngekhaya ayoyiqala bona ithini.


Masuku


Tjhebe tjhebe baba.  Azikapheleli.  Ezinye ezingekho zizakuza.  Ipengu yombani yoyingayisebenzisi.  Tjhebe tjhebe qhequ.
Athi angayizwa bona ithini, abone aqede bona nguMnisi lo.  Lipholisa ekulona lithenjiweko leli ebelebe iinkomo zakhe.


“NguMnisi Mkoneni lo otlole la.  Nguye engigcine ngilwa naye izolo le emapholiseni.  Nguye! NguMnisi ngoZimu!  Lipholisa!”  Atjho akhupha umlelenjanakhe uMasuku.
6.1 
Ngubani okhuluma ngotjwala begodu ukhuluma nobani?

6.2 
Ngikuphi akubikako?

6.3 
Kubayini uMasuku athulula irhajana lotjwala?  Ngebokwenzani?

6.4 
Selabhudule kuphi?

6.5 
Hlathulula ikulumo elandelako:

6.5.1 imikhwenende

6.5.2 ukuluma kwenarha

6.5.3 ukuzibeka kwelabezimu

6.5.4 tjhebe tjhebe

6.6 
Hlathulula ibhudango lakaMasuku ngamaphuzu amane.
6.7 
Ngokubona kwakho incwadi beyitlolwe ngubani?

6.8 
Akhe ubale amanye amagama uMasuku abizwa ngawo.

6.9 
Yini lokhu okuselwako?  Kubayini kuselelwa ngesibayeni?

6.10 Uyise okukhulunywa naye lo ngubani ibizo lakhe?  Usaphila?

6.11 UMasuku utjho ukuthini nakathi Uliphumputhe loke lakwaNdebele.

6.12 Sengathi uMasuku ukholelwa emadlozini.  Uthini wena?  Sekela ipendulakho.

6.13 Sengathi ibhudango lakaMasuku labayiqiniso.  Uthini wena?  Sekela 
ipendulwakho.

6.14 UMasuku wathatha kwabani?

6.15 UMasuku wabona ngani kobana ziinkomo zakhe?

INANI LAMAMAKSI:
(2)

(2)

(2)

(2)

(2)

(2)

(2)

(2)

(4)

(2)

(2)

(2)

(3)

(2)

(3)

(3)

(1)

(2)

[40]

120







P.T.O.


